
ఓటర్లను ప్రసన్నం చేసుకునేందుకు నాయకులు 
ప్రయాసలు కడుతున్నారు. అధికార కాంగ్రెస్​ పార్టీ 

ఉమ్మడి జిల్లా లో అత్యధిక స్థా నాలు గెలుచుకోవాలని 
చూస్తోంది. మేజర్​ పంచాయతీలపై ఫోకస్​ పెట్టింది. 
మరోవైపు ప్రతిపక్ష బీఆర్​ఎస్​ సైతం పట్టు  సాధించేం -
దుకు కష్టపడుతుంది. ఈ ఎన్నికల్లో  ఓడిపోతే రానున్న 
ఎంపీటీసీ, జెడ్పీటీసీ ఎన్నికల్లో  ప్రభావం పడే అవకాశం 
ఉంది. దీంతో గులాబీ శ్రేణులు గెలుపే లక్ష్యంగా సాగు-
తున్నాయి. బీజేపీ సైతం ఉనికి కాపాడుకునే యత్నం 
చేస్తోంది. కేంద్ర పథకాలను ప్రజల్లో కి తీసుకు వెళ్తోంది.

గెలిచే అభ్యర్థు లపై దృష్టి  

బలమైన అభ్యర్థు లపై నాయకులు దృష్టి సారిస్తున్నారు. 
సర్పంచ్ పదవిని గెలుచుకున్నా..  మెజారిటీ వార్డు  
సభ్యులు తమకు అనుకూలంగా లేకపోతే ప్రతికూలత   ల 
ను ఎదుర్కోవాల్సి వస్తుందని ఆయా పార్టీలు 
భావిస్తున్నాయి. దీంతో వార్డు  స్థా నాల్లో  గెలుపును కూడా 
ప్రతిష్టా త్మకంగా తీసుకున్నాయి. సర్పంచ్ పదవితో 
పాటు తమ మద్దతుదారులే వార్డు  మెంబర్లు గా గెలిచేలా 
పార్టీలు వ్యూహాలను సిద్ధం చేసుకుంటున్నాయి. దీంతో 
ఆయా పార్టీల్లో  జోష్​ నెలకొంది. గ్రామీణ ప్రాంతాల్లో  
నాయకులు పూర్తిగా బిజీ అయిపోయారు. 

ఓటర్ల చుట్టూ .. 
సర్పంచ్​, వార్డు  స్థా నాల అభ్యర్థు లు ఓటర్లను ప్రసన్నం 
చేసుకునే పనిలో పడిపోయారు. నిత్యం ఇంటింటికి వెళ్లి 
తమకు ఓటు వేయాలని కోరుతున్నారు. ప్రధాన పార్టీల 

ముఖ్య నేతలు సైతం సమావేశాలు నిర్వహిస్తున్నారు. 
తమ పార్టీ మద్దతుదారులను గెలిపించాలని కోరుతున్నా 
రు. దీంతో గ్రామాల్లో  ఎన్నికల జోష్​ నెలకొంది. ఆయా 
పార్టీల్లో  ఎమ్మెల్యేలు, నియోజకవర్గ ఇన్​ఛార్జీలు, మండల 
అధ్యక్షుల సూచన మేరకు అభ్యర్థు లను బరిలోకి 
దింపుతున్నారు. ఎమ్మెల్యేలు, నియోజకవర్గ ఇన్​ఛార్జీలు 
గెలుపు బాధ్యతలను భుజాన వేసుకున్నారు. ఈ క్రమంలో 
పార్టీల్లో  చేరిక​ల సందడి నెలకొంది. 

తొలి విడత కీలకం

జిల్లా లో డిసెంబర్​ 11న తొలి విడతలో ఎన్నికలు 
జరగనున్నాయి. అదే రోజు ఫలితాలు వస్తాయి. 
డిసెంబర్​ 14న రెండో విడత, 17న మూడో విడత 
ఎన్నికలు నిర్వహిస్తారు. అయితే తొలివిడత ఏ పార్టీ 
మద్దతుదారులు ఎక్కువ స్థా నాల్లో  గెలుస్తారనే ఉత్కంఠ 
నెలకొంది. దాని ప్రభావం తర్వాత రెండు, మూడు దశల 
ఎన్నికలపై పడనుంది. దీంతో అన్ని పార్టీలు తొలివిడతలో 
మెజారిటీ స్థా నాలు సాధించాలని యోచిస్తున్నాయి. 

కాంగ్రెస్​లో జోష్​ 
ఇటీవల జూబ్లీహిల్స్​ ఉప ఎన్నికల్లో  గెలిచిన కాంగ్రెస్​లో 
జోష్ నెలకొంది. అదే ఊపును పంచాయతీ ఎన్నికల్లో  
కొనసాగించాలని నాయకులు భావిస్తున్నారు. రాష్ట్రంలో 
అధికారంలో ఉండడంతో మెజారిటీ స్థా నాలు సులువు 
గా గెలుస్తామని నాయకులు పేర్కొంటున్నారు. ఈ 
మేరకు పార్టీ మద్దతుదారుల గెలుపుకోసం తెర వెనుక 
వ్యూహాలు రచిస్తున్నారు. ఎల్లారెడ్డి లో ఎమ్మెల్యే మదన్ 

మోహన్ రావు కాంగ్రెస్ అభ్యర్థు ల  గెలుపు కోసం ప్రయ 
త్నాలను ముమ్మరం చేశారు. వివిధ పార్టీ నాయకులను 
కాంగ్రెస్​లో చేర్చుకుంటున్నారు. మేజర్ పంచాయతీల్లో  
కాంగ్రెస్ పార్టీ సానుభూతిపరుల గెలుపే లక్ష్యంగా 
పనిచేయాలని కార్యకర్తలకు ఎమ్మెల్యే దిశానిర్దేశం 
చేసినట్లు  సమాచారం.

ఆలయాలు, అభివృద్ధి పేరుతో  ఏకగ్రీవాలు 

పంచాయతీల్లో  గ్రామాభివృద్ధి కమిటీలు వినూత్నంగా 
పంచాయతీల ఏకగ్రీవాల కోసం ప్రయత్నాలు మొదలు 
పెట్టా యి. గ్రామాల్లో  ఆలయాల నిర్మాణం, గ్రామ అభివృ 
ద్ధికి నిధులు ఇస్తామన్న వారిని ఏకగ్రీవం చేస్తామని చెబు 
తున్నాయి. ఈ మేరకు నాయకులు ప్రయత్నాలు చేస్తు 
న్నారు. ఇందులో భాగంగా పలు గ్రామాల్లో  ఇప్పటికే 
పాలకవర్గా లను ఏకగ్రీవంగా ఎన్నుకున్నారు. 

తప్ పులతడక..

ఓటర్ల  జాబితా..

రోడ్ల పై ధాన్యాన్ని 
తరలించాలి

నామినేషన్ కేంద్రాలను సందర్శించిన డీఎస్పీ
అక్షరటుడే, గాంధారి: మండ-
లంలోని గండివేట్, బూర్గు ల్, 
గాంధారి, నామినేషన్ కేంద్రాలను 
ఎల్లారెడ్డి  డీఎస్పీ శ్రీనివాసరావు 
ఆదివారం సందర్శించారు. ఈ 
సందర్భంగా డీఎస్పీ సమస్యాత్మక 
పోలింగ్ కేంద్రాల వద్ద తీసు -
కుంటున్న జాగ్రత్తలు వాటి వివరాలు అడిగి తెలుసుకున్నారు. ఎలాంటి 
అవాంఛనీయ సంఘటనలు జరగకుండా తగు జాగ్రత్తలు తీసుకోవాలని 
సీఐ, ఎస్సైలకు సూచించారు. కార్యక్రమంలో సదాశివనగర్ సీఐ సంతోష్ 
కుమార్, స్థా నిక ఎస్సై ఆంజనేయులు పాల్గొన్నా రు.

జిల్లా లో 30, 30 ఏ పోలీస్ యాక్టు  అమలు
అక్షరటుడే, కామారెడ్డి: శాంతిభద్రతల దృష్ట్ యా 
డిసెంబర్ 1 నుంచి నెల 30వ తేదీ వరకు జిల్లా లో 
30, 30ఏ పోలీస్​ యాక్టు  అమలులో ఉంటుందని 
ఎస్పీ రాజేష్ చంద్ర తెలిపారు. ఈ మేరకు 
ఆదివారం ఆయన ఒక ప్రకటన విడుదల చేశారు. 
జిల్లా లో అనుమతి లేకుండా ర్యాలీలు, ధర్నాలు, 
సభలు, సమావేశాలు నిర్వహించారదని పేర్కొ-
న్నారు. ప్రజాధనాన్ని నష్టం కలిగించే చర్యలపై కఠిన చర్యలు తీసుకుం -
టామని హెచ్చరించారు. ప్రజలు, రాజకీయ, ప్రజాసంఘాల నాయకులు 
పోలీసులకు సహకరించాలని కోరారు.

టూవీలర్​ మెకానిక్​లు 
ఆరోగ్యంపై శ్రద్ధ పెట్టా లి: ఎమ్మెల్యే 

అక్షరటుడే, ఇందూరు: టూవీలర్​ మెకానిక్​లు ఆరోగ్యం-
పై శ్రద్ధ పెట్టా లని ఎమ్మెల్యే ధన్​పాల్​ సూర్యనారాయణ 
గుప్తా సూచించారు. జిల్లా  కేంద్రంలో ‘టు వీలర్ మెకానిక్ 
అసోసియేషన్ – నిజామాబాద్’ నూతన కార్యవర్గ ప్రమాణ 
స్వీకార కార్యక్రమానికి ముఖ్య అతిథిగా హాజరయ్యారు. 
ఈ సందర్భంగా ఆయన మాట్లా డుతూ.. నగరంలో బైక్​లు 
సురక్షితంగా కొనసాగే క్రమంలో మెకానిక్​లు చేస్తున్న కృషి 
అపూర్వమన్నారు. అలాగే మెకానిక్​లు తమ వ్యక్తిగత ఆరో-
గ్యంపై సైతం శ్రద్ధ పెట్టా లన్నారు. రోజూ గ్రీస్​, డస్ట్​ తదితర 
కఠిన పరిస్థితుల్లో  పనిచేస్తారని.. వీరికి అవసరమైన హెల్త్ 
క్యాంప్​లు, జీవిత బీమా, ప్రభుత్వ ఆస్పత్రిలో నాణ్యమైన 
చికిత్స అందించే విధంగా అన్ని విధాలా సహకరిస్తానని 
ఆయన పేర్కొన్నారు. అర్హు లైన మెకానిక్​లకు ఇందిరమ్మ 
ఇళ్లు  వచ్చేవిధంగా అధికారులతో సమన్వయం చేస్తానని 
ఎమ్మెల్యే హామీ ఇచ్చారు. కార్యక్రమంలో బీజేపీ ప్రధాన 
కార్యదర్శి పోతన్​కర్​ లక్ష్మీనారాయణ, లీగల్ అడవ్ైజర్ 
రాజేందర్ రెడ్డి, రాష్ట్ర మెకానిక్​ అసోసియేషన్​ అధ్యక్షుడు 
బాబు, ఉపాధ్యక్షుడు గజ్జల మురళి, రాష్ట్ర ప్రచార కార్యదర్శి 
శ్రీకాంత్, బాబా, గంగారం, రామచంద్ర, గంగాధర్, బీజేపీ 
నాయకులు పవన్, గుండా సతీష్ పాల్గొన్నా రు.

అవినీతి కాంగ్రెస్ పడగ నీడలో ఆర్మూర్

అక్షరటుడే, ఆర్మూర్ : అవినీతి కాంగ్రెస్ కమీషన్ల పడగ నీడలో ఆర్మూర్ 
నియోజకవర్గం విలవిల్లా డుతోందని బీఆర్ఎస్ నిజామాబాద్ జిల్లా  అధ్య-
క్షుడు, ఆర్మూర్ మాజీ ఎమ్మెల్యే జీవన్ రెడ్డి విమర్శించారు. ఆర్మూర్​లోని 
తన నివాసంలో ఆదివారం జరిగిన విలేకరుల సమావేశంలో ఆయన 
మాట్లా డారు. ఆర్మూర్ నియోజకవర్గ కాంగ్రెస్ ఇన్​ఛార్జి వినయ్ కుమార్ 
రెడ్డి (పీవీఆర్) అక్రమ వసూళ్లకు అడ్డూ అదుపు లేకుండా పోయిందని 
ఆరోపించారు. ఆయన దోపిడీ దొంగల ముఠా లీడర్​గా మారి.. ప్రజల 
సొమ్ము కాజేస్తున్నాడని మండిపడ్డా రు.ఆర్మూర్ ప్రజల దృష్టిలో పీవీఆర్ 
అంటే పైసా వసూల్ రెడ్డి అని జీవన్​రెడ్డి ఎద్దేవా చేశారు. బినామీల ద్వారా 
అక్రమ వసూళ్ల సునామీ సృష్టిస్తున్న పీవీఆర్ యథేచ్చగా ల్యాండ్, శాండ్ 
మాఫియాల ఆగడాలకు పాల్పడుతున్నారన్నారు. కల్లు  బట్టీ నుంచి 
నల్లమట్టి దాకా మామూళ్ల వసూళ్లు  చేస్తున్నారని, చివరకు టిఫిన్ సెంటర్ల 
నుంచి చికెన్ షాపులను వదలకుండా లూటీల పర్వం సాగిస్తున్నారని 
జీవన్​రెడ్డి ఆరోపించారు. సమావేశంలో ఆర్మూర్ పట్టణ అధ్యక్షుడు పూజ 
నరేందర్, మాజీ జడ్పీటీసీ మెట్టు  సంతోష్, మాజీ కౌన్సిలర్లు  చక్రు, అల్జా -
పూర్ మహేందర్​, సీనియర్ నాయకులు రాజేశ్వర్ రెడ్డి, పోల సుధాకర్, 
నచ్చు చిన్నారెడ్డి, జీజీ రామ్, పృథ్వీ, శ్రావణ్ తదితరులు పాల్గొన్నా రు.

పోలీస్​ ప్రజావాణికి భారీగా వినతులు
అక్షరటుడే, నిజామాబాద్ సిటీ : జిల్లా  కేంద్రంలో సీపీ కార్యాలయంలో 
నిర్వహిస్తున్న పోలీస్​ ప్రజావాణికి భారీ స్పందన వస్తోంది. ఆయా పోలీస్​
స్టేషన్ల పరిధుల్లో  పరిష్కారం కాని సమస్యలను బాధితులు నేరుగా సీపీ సా-
యిచైతన్యకు విన్నవించుకుంటున్నారు. ఆయన సైతం తన వద్దకు వచ్చిన 
సమస్యలను సంబంధిత స్టేషన్​ హౌజ్​ ఆఫీసర్లకు సమాచారమిస్తూ.. 
చట్టపరంగా పరిష్కార మార్గా లను చూపాలని ఆదేశిస్తున్నారు. గత ఆర్నె-
ళ్ల నుంచి జిల్లా  కేంద్రంలోని పోలీస్​ కమిషనరేట్​ కార్యాలయంలో సీపీ 
సాయిచైతన్య పోలీస్ ​ప్రజావాణి కార్యక్రమాన్ని నిర్వహిస్తున్నారు. ఇప్పటి-
వరకు 352 ఫిర్యాదులు రాగా వాటికి పరిష్కార మార్గం చూపారు. ప్రతి 
సోమవారం నిర్వహించే ఈ కార్యక్రమానికి నిజామాబాద్​ కమిషనరేట్​ 
పరిధిలోని బాధితులు తరలివస్తున్నారు. నేరుగా సీపీతో మాట్లా డుతున్నా -
రు. తమ గోడు వెల్లబోసుకుంటున్నారు. వాటిని చట్ట ప్రకారం పరిష్కార 
మార్గం చూపాలని సీపీ సిబ్బందికి ఆదేశిస్తున్నారు.

నిజామాబాద్

కామారెడ్డి

ఉమ్మడి జిల్లా లో పంచాయతీ ఎన్నికల సందడి నెలకొంది. తొలి దశ నామినేషన్ల 
పర్వం ముగిసింది. ఆదివారం నుంచి రెండో విడత నామినేషన్లు  
స్వీకరిస్తు న్నారు. దీంతో ప్రధాన పార్టీల నేతలు మెజార్టీ స్థా నాల్లో  గెలుపే 
లక్ష్యంగా పావులు కదుపుతున్నారు. అన్ని విధాలుగా బలంగా ఉన్న వారిని పార్టీ 
మద్దతుతో బరిలో నిలుపుతున్నారు. ముఖ్యంగా ఉమ్మడి జిల్లా లో తొలిసారి 
గెలిచిన ఎమ్మెల్యేలకు  ఈ పంచాయతీ ఎన్నికలు కీలకంగా మారాయి. �

– అక్షరటుడే, ఎల్లా రెడ్డి/లింగంపేట 

పంచాయతీ పోరు..
పార్టీ ల జోరు

  మెజార్టీ స్థా నాల గెలుపు కోసం నేతల యత్నం   ప్రారంభమైన రెండో దశ నామినేషన్ల పర్వం    ఓటర్లను ప్రసన్నం చేసుకుంటున్న అభ్యర్థు లు

పట్టు  సాధిస్తాం
ఎల్లారెడ్డి  నియోజకవ-
ర్గంలో అనేక సర్పంచ్ 
స్థా నాలను కైవసం 
చేసుకుంటాం. నియోజ-
కవర్గంలో పట్టు  నిలుపు -
కునేందుకు అభ్యర్థు లను 
బరిలో దింపుతున్నాం. కార్యకర్తలు సైతం 
గ్రామాల్లో  పట్టు  సాధించేందుకు ఉత్సాహంగా 
ఉన్నారు. స్థా నిక సంస్థల్లో  మా గెలుపును ఎవరు 
ఆపలేరు. � - జాజాల సురేందర్​, మాజీ ఎమ్మెల్యే  

విజయం మాదే..
పంచాయతీ ఎన్నికల్లో  బీజేపీ 
మద్దతుదారులు విజయం 
సాధిస్తారు. గ్రామస్థా యి 
నుంచి పార్టీని బలోపేతం 
చేస్తాం. అన్నిచోట్ల అభ్యర్థు ల-
ను బరిలో దింపుతూ గెలుపే 
ధ్యేయంగా ముందుకు సాగుతున్నాం. కేంద్ర 
ప్రభుత్వం చేస్తున్న అభివృద్ధి పనులను ప్రజలకు 
వివరించి ఓట్లు  అడుగుతాం. 

– బాణాల లక్ష్మారెడ్డి, బీజేపీ నాయకుడు

అభివృద్ధికి ఆకర్షితులై కాంగ్రెస్​లో చేరిక
అక్షరటుడే, ఎల్లా రెడ్డి : అభివృద్ధికి ఆకర్షితులై పలువురు కాంగ్రెస్​ పార్టీలో 
చేరుతున్నారని ఎమ్మెల్యే లక్ష్మీకాంతారావు పేర్కొన్నారు. జుక్కల్ మం-
డలంలోని లాడేగావ్ గ్రామంలో బీఆర్ఎస్ నాయకులు పోలకంవార్ 
విఠల్, శెట్టివార్ హన్మాండ్లు , మారుతి తదితరులు ఎమ్మెల్యే సమక్షంలో 
కాంగ్రెస్​లో చేరారు. ఈ సందర్భంగా ఎమ్మెల్యే మాట్లా డుతూ నియోజక -
వర్గంలో గత పదేళ్లలో జరగని అభివృద్ధి రెండేళ్లలో జరుగుతోందన్నారు. 
అనంతరం సీనియర్​ నాయకుడు పోలకంవార్​ విఠల్​ మాట్లా డుతూ.. 
రాష్ట్ర ప్రభుత్వం చేస్తున్న అభివృద్ధికి ఆకర్షితులై బీఆర్ఎస్ పార్టీ నాయకుల-
తో కలిసి కాంగ్రెస్ పార్టీలో చేరినట్లు  తెలిపారు. ఎమ్మెల్యే లక్ష్మీకాంతారావు 
మారుమూల జుక్కల్ నియోజకవర్గా నికి రాష్ట్రస్థా యిలో గుర్తింపు తీసుకు -
వస్తున్నారన్నారు. ఎమ్మెల్యేతో కలిసి లాడేగావ్​ను అభివృద్ధి చేసుకుంటామ -
న్నారు. కార్యక్రమంలో పలువురు కాంగ్రెస్​ నాయకులు పాల్గొన్నా రు.

నకిలీ బంగారం అమ్ముతున్న ముఠా గుట్టు రట్టు
అక్షరటుడే, నిజామాబాద్​సిటీ: నకిలీ బంగారం అమ్ముతూ అమాయకులను 
మోసం చేస్తున్న ముఠా గుట్టు రట్టు  చేశారు పోలీసులు. ఇందుకు సంబంధించిన 
వివరాలను నిజామాబాద్​ ఏసీపీ రాజా వెంకట్​రెడ్డి వెల్లడించారు. ఆంధ్రప్రదేశ్​
లోని గుంటూరు ప్రాంతానికి చెందిన అంజమ్మ లేబర్​ పనిచేసుకుంటూ జీవిస్తు -
న్నారు. అయితే నకిలీ బంగారాన్ని అంటగట్టి డబ్బు సంపాదించాలనే కుటిల 
ఆలోచనతో వారు మూడు నకిలీ బంగారు బిస్కెట్లను నిజామాబాద్​కు తీసుకొ -
చ్చారు. నగరంలోని శివాజీనగర్​లో ఓ ఇంట్లో  అద్దెకు దిగారు. లేబర్​ పనిచేసు -
కుంటూ నకిలీ బంగారం అమ్మే పనిలో పడ్డా రు. సీతారాంనగర్​కు చెందిన మోర 
వనితకు చెందిన పాల దుకాణానికి నిత్యం వెళ్తూ ఆమెను మచ్చిక చేసుకున్నారు. 
ఆమెకు నకిలీ బంగారు బిస్కెట్​ చూపించి ఇది 350 గ్రాములు ఉంటుందని.. 
దీనిని బయట అమ్మితే రూ.35లక్షలు లభిస్తాయని ఆమెను నమ్మించారు. కానీ 
తమకు రూ.10లక్షలు ఇస్తే చాలని చెప్పారు. చివరకు మోర వనిత రూ.5లక్షలు 
ఇస్తానని చెప్పగా ఆమె దగ్గర నుంచి డబ్బు తీసుకుని నకిలీ బిస్కెట్​ ఇచ్చి ఉడా-
యించారు. మోర వనిత ఆ బంగారు బిస్కెట్​ను తనిఖీ చేయించగా నకిలీదని 

తేలడంతో తాను మోసపోయానని గుర్తించి ఐదో టౌన్ పోలీసులకు అందజేశారు. 
కేసు నమోదు చేసుకున్న పోలీసులు విచారించి సదరు ముఠా డిచ్​పల్లిలో ఉన్న -
ట్లు  గుర్తించారు. నిందితులైన గుంటూరుకు చెందిన తురక శివయ్య, తన్నీరు 
అంజమ్మ, తన్నీరు అంకమ్మ, తన్నీరు గంగరాజును అరెస్టు  చేశారు. వీరి వద్ద 
నుంచి రూ.5 లక్షల నగదు, 960 గ్రాముల నకిలీ బంగారం స్వాధీనం చేసుకు -
న్నారు. నార్త్ రూరల్ సర్కిల్ ఇన్​స్పెక్టర్​ శ్రీనివాస్​, ఐదో టౌన్​ ఎస్సై గంగాధర్ 
దర్యాప్తు అధికారులుగా వ్యవహరించారు.

కాంగ్రెస్​ పార్టీదే గెలుపు
స్థా నిక సంస్థల ఎన్నికల్లో  నియోజక-
వర్గంలోని అన్ని స్థా నాలను కాంగ్రెస్ 
కైవసం చేసుకుంటుంది. ప్రభుత్వం 
అందిస్తున్న అభివృద్ధి సంక్షేమ పథకా-
లతో ప్రజలు సంతోషంగా ఉన్నారు. 
కాంగ్రెస్ ప్రభుత్వంపై ప్రజలకు పూర్తి-
విశ్వాసం నెలకొంది.  ఎల్లారెడ్డి  నియోజకవర్గంలో గత 
పాలకులు చేయని అభివృద్ధి ఇప్పుడు జరిగింది.

– మదన్​ మోహన్​, ఎమ్మెల్యే

నామినేషన్ల పరిశీలనలో పొరపాట్ల కు తావివ్వొద్దు
అక్షరటుడే, బోధన్​: పంచాయతీ ఎన్నికల ప్రక్రియలో భాగంగా నామినేషన్ల 
పరిశీలనలో ఎలాంటి పొరపాట్లకు తావివ్వకూడదని జీపీ ఎన్నికల సాధారణ 
పరిశీలకుడు జీవీ శ్యాంప్రసాద్​ పేర్కొన్నారు. బోధన్​ డివిజన్​లో మొదటి విడతలో 
భాగంగా నామినేషన్ల స్క్రూటిని ప్రక్రియ, పోలింగ్ మెటీరియల్​ను ఆయన పరిశీ-
లించారు. పోతంగల్, కోటగిరి, రుద్రూర్, సాలూర పంచాయతీలను ఆయన సం -
దర్శించారు. నిబంధనలకు అనుగుణంగా నామినేషన్​ ప్రత్రాల స్వీకరణ పత్రా-
లను క్షుణ్ణంగా తనిఖీ చేశారు. తిరస్కరణకు గురైన నామినేషన్ల వివరాలు అడిగి 
తెలుసుకున్నారు. అభ్యర్థు లు, వారి ప్రతినిధుల సమక్షంలో ఈ ప్రక్రియ పూర్తి 
చేశారా..? అని ఆరా తీశారు. అనంతరం రుద్రూర్ ఎంపీడీవో కార్యాలయంలో 
ఎన్నికల సామగ్రిని పరిశీలించారు. ఎడపల్లి మండల పరిషత్ కార్యాలయంలో 
టీ-పోల్ అప్​డేషన్​ ప్రక్రియను పరిశీలించారు. డివిజనల్ పంచాయతీ అధికారి 

నాగరాజు, ఇతర అధికారులతో సమావేశమై పోలింగ్, కౌంటింగ్ ఏర్పాట్లపై 
చర్చించారు.

పోలింగ్ కేంద్రాల పరిశీలన  
అక్షరటుడే, ఆర్మూర్: ఆలూర్​ మండల కేంద్రంలోని పరిషత్ ఉన్నత 
పాఠశాలలో జీపీ ఎన్నికల ఏర్పాట్లను అధికారులు ఆదివారం సమ -
గ్రంగా పరిశీలించారు. ఈ సందర్భంగా సీఐ సత్యనారాయణ గౌడ్, 
ఎంపీడీవో గంగాధర్ కలిసి పోలింగ్ కేంద్రాలను సందర్శించారు. ప్రా-
థమిక సదుపాయాలు, భద్రతా చర్యలపై సంబంధిత సిబ్బందికి 
సూచనలు అందించారు. ఓటర్లకు ఎలాంటి ఇబ్బందులు కలగకుండా 
ముందస్తు చర్యలు చేపట్టా లన్నారు. కేంద్రాల వద్ద తాగునీరు, షెడ్లు , 
చీకటి ప్రాంతాల్లో  లైటింగ్ వంటి ఏర్పాట్లు  తప్పనిసరిగా ఉండాలని 
ఆదేశించారు. అనంతరం సీఐ సత్యనారాయణ గౌడ్ మాట్లా డుతూ 
ఎన్నికల సమయంలో ప్రతిఒక్కరూ చట్టా లు, నియమ నిబంధనలు 
తప్పనిసరిగా పాటించాలన్నారు. ఎవరైనా ర్యాలీలు, ప్రచార కార్యక్ర -
మాలు నిర్వహించాలంటే ముందుగానే పోలీసుల నుంచి అనుమతి  
తీసుకోవాలని సూచించారు. కార్యక్రమంలో పోలీసు సిబ్బంది, అధికా -
రులు తదితరులు పాల్గొన్నా రు.

జక్కల్​దాని తండాలో సర్పంచ్, 
ఉపసర్పంచ్ ఏకగ్రీవం
అక్షరటుడే, బాన్సువాడ: మండలంలోని జక్కల్ 
దాని తండాలో సర్పంచ్, ఉపసర్పంచ్ పదవులు 
ఏకగ్రీవంగా ఖరారయ్యాయి. తండా వాసుల స 
మష్టి నిర్ణయంతో సర్పంచ్‌గా అన్నుబాయి జెమ్లా , 
ఉపసర్పంచ్‌గా ఎం.బన్సీని ఏకగ్రీవంగా ఎన్నుకు-
న్నారు. ఈ సందర్భంగా అన్నుబాయి జెమ్లా  మా-
ట్లా డుతూ.. తండా ప్రజలు నాపై ఉంచిన నమ్మకా-
నికి కృతజ్ఞతలు తెలిపారు. అందరితో కలిసి 
తండా అభివృద్ధి కోసం కృషి చేస్తానని తెలిపారు.

వెంకటేశ్వర ఆలయ 
నిర్మాణానికి విరాళాల సేకరణ 

అక్షరటుడే, ఆర్మూర్: ఆలూర్ మండలం కేంద్రం 
లో నూతనంగా నిర్మిస్తున్న వేంకటేశ్వర స్వామి 
ఆలయ నిర్మాణానికి ఇంటింటికీ విరాళాలు సేకరి -
స్తున్నారు. గ్రామంలో ప్రతి ఇంటిని సందర్శిస్తూ, 
స్వామి ఆలయ నిర్మాణంలో ప్రజల భాగస్వామ్యం 
కావాలని కోరారు. ఈ సందర్భంగా ఆలయ 
కమిటీ సభ్యులు మాట్లా డుతూ.. వెంకటేశ్వర 
స్వామి ఆలయ నిర్మాణం ద్వారా గ్రామ అభ్యున్న-
తికి, ఆధ్యాత్మిక వాతావరణానికి ఎంతో తోడ్పడు -
తుందని వారు పేర్కొన్నారు. కార్యక్రమంలో వెంక -
టేశ్వర ఆలయ కమిటీ సభ్యులు కళ్లెం భోజరెడ్డి, 
కళ్లెం మోహన్ రెడ్డి, కుమారి మల్లేష్, దుమ్మా జీ శ్రీ-
నివాస్, తొర్లికొండ సాయన్న, మైలారం గంగారె-
డ్డి, పెర్కిట్ రమేష్, తొర్లికొండ మహేందర్, కుర్మే 
చిట్టి, భోజన్న, గంధం రాములు, గాండ్ల రమేష్ 
తదితరులు పాల్గొన్నా రు.ఇసుక దందాలో కవితలాగా ప్రశాంత్​రెడ్డి 

దోచుకోలేదు..: బీఆర్​ఎస్​ నాయకులు

అక్షరటుడే, ఇందూరు : జిల్లాల్లో   ఏళ్లు గా సాగిన ఇసుక దందాలో కల్వకుంట్ల 
కవిత రూ.వేల కోట్లు  దోచుకున్నారని.. కానీ ప్రశాంత్​రెడ్డి ఎలాంటి అవినీతి 
జోలికి వెళ్లలేదని బీఆర్​ఎస్​ నాయకులు అన్నారు. ఈ మేరకు జిల్లా కేంద్రంలో -
ని ప్రెస్​క్లబ్​లో విలేకరుల సమావేశం నిర్వహించారు. ఈ సందర్భంగా వారు 
మాట్లా డుతూ.. కవిత బీఆర్​ఎస్​లో ఉన్నప్పుడు ప్రశాంత్ రెడ్డి మంచోడు.. 
ఇప్పుడు మీరు పార్టీ బయటకు వెళ్లా రు కాబట్టి చెడ్డో డు అయ్యాడా అని ప్రశ్నిం 
చారు. తెలంగాణ ఉద్యమం ప్రారంభమైనప్పుడు ప్రశాంత్​రెడ్డి ఉన్నారని.. 
కానీ కవిత ఆ సమయంలో అమెరికాలో ఉన్నారన్నారు. ఉద్యమానికి, బీఆర్​
ఎస్​, తెలంగాణ జాగృతికి సైతం ఆర్థికసాయం చేసిన వ్యక్తి ప్రశాంత్​రెడ్డి అని 
బీఆర్​ఎస్​ నాయకులు పేర్కొన్నారు. సమావేశంలో డీసీసీబీ డైరెక్టర్ శేఖ ర్ 
రెడ్డి, పార్టీ భీమ్​గల్​, మోర్తాడ్, కమ్మర్​పల్లి, వేల్పూర్, ముప్కాల్, ఏర్గట్ల మం 
డలాల అధ్యక్షులు దొనకంటి నర్సయ్య, రేగుంట దేవేందర్  పాల్గొన్నా రు.

స్వచ్ఛభారత్​లో భాగంగా చెత్తను మున్సిపల్​ వాహనాల్లో నే వేయాలని ఊదరగొట్టే  
అధికారులు ఇంటింటికీ చెత్త  వాహనాలను పంపడంలో మాత్రం నిర్లక్ష్యం 
వహిస్తు న్నారు. మున్సిపల్​ చెత్త  సేకరించే వాహనాలు నిత్యం రాకపోవడంతో ఆర్మూర్​ 
పట్ట ణవాసులు ఇబ్బందులు పడుతున్నారు. ఇంట్లో  తయారవుతున్న చెత్తను ఎక్కడ 
వేయాలో తెలియక సతమతమవుతున్నారు. మున్సిపల్​ పరిధిలోని 36వ వార్డు లోని 
పెద్దబజార్​లో చెత్తసేకరించే వాహనం రావట్లే దు. దీంతో విసిగిపోయిన 
కాలనీవాసులు చెత్తంతా తీసుకొచ్చి రోడ్డు పక్కనే పడేశారు. � – అక్షరటుడే, ఆర్మూర్​

చెత్త  సేకరించే వాహనాలు రావట్లే దని నిరసన

గాం ధారి మండల కేంద్రంలో రూపొందిం -
చిన ఓటరు జాబితాలో తప్పులున్నట్లు  

తెలుస్తోంది. రాష్ట్ర ప్రభుత్వం నిర్వహిస్తున్న ఎంపీటీసీ, 
జడ్పీటీసీ అటుపై సర్పంచ్​, వార్డ్ మెంబర్ల ఎన్నికల 
కోసం గతంలో రూపొందించిన ఓటర్ల జాబితాను 
సైతం సవరించారు. కానీ సవరించిన జాబితాలోనూ 
తప్పులున్నాయని పలువురు ఆరోపిస్తున్నారు.  

మచ్చుకు కొన్ని ఉదాహరణలు..
  

మార్చిన ఓటరు జాబితాలోనూ తప్పులున్నాయని 
పేర్కొంటూ పలువురు ఆధారాలు చూపిస్తున్నారు.  
ఒకే వ్యక్తికి రెండు వార్డు ల్లో  ఓటుహక్కు రావడంతో ఏ 

వార్డు లో ఓటు వేయాలోనని డైలమాలో పడ్డా రు. ఓ 
వ్యక్తికి  ఒక వార్డు లో 1057413గా ఉంటే ఇంకొక 
వార్డు లో ఓటుహక్కుగా ఎపిక్ నెంబర్ 2418069గా 
వచ్చింది.  ఇంతేకాకుండా ఒక్క ఓటర్ కు ఓకే వార్డు లో 
రెండు ఓటర్ లిస్టు లో పేర్లు  రావడం జరిగింది. ఒక్క 
వ్యక్తికి రెండు ఓటర్లు  పేరు మార్చి వచ్చాయి. 

మృతి చెందిన వారికి సైతం చోటు..

ఇది వినడానికి విడ్డూ రంగా ఉన్నా వాస్తవమే.. 
ఎందుకంటే సవరించిన జాబితాలో చనిపోయిన 
వారికి కూడా ఓటు హక్కు కల్పించారు అధికారులు. 
నూతనంగా విడుదల చేసిన ఓటు హక్కు లిస్టు లో 

వారి పేర్లు  ఉన్నాయి. అయితే కేవలం ఒక్క వార్డు లోనే 
ముగ్గు రు చనిపోయిన వ్యక్తులు ఉండగా వారికి      
కూడా ఓటు హక్కు రావడంతో కుటుంబ సభ్యులు  
ఆశ్చర్యపోతున్నారు. ఎపిక్ నెంబర్ 1722099, 
1159920, 0968190 లలో ఉన్నవారు గతంలోనే 
చనిపోయారు. అయినా వారిపేర్లు  ప్రస్తుత జాబితాలో 
ఉన్నాయి.

గ్రామ పంచాయతీ ఎన్నికల నిర్వహణ కోసం 
అధికారులు ఓటరు జాబితాను తప్పల తడకగా 
రూపొందించారని ప్రజలు ఆగ్రహం వ్యక్తం 
చేస్తు న్నారు. తప్పుల్లే ని తావు ఉండకుండా 
చూడాలని ఎన్నికల యంత్రాంగం స్పష్ట మైన 
ఆదేశాలిచ్చినా జాబితాపై నిర్లక్ష్యం వహించారని 
వారు పేర్కొంటున్నారు. ఓటరు జాబితాలో 
తప్పులు సవరించడానికి సిబ్బంది ఇంటింటి సర్వే 
నిర్వహించారని అధికారులు వెల్లడించినా 
యథావిధిగా తప్పులతో జాబితా 
రూపొందించడంపై సర్వత్రా విస్మయం 
వ్యక్తమవుతోంది. – అక్షరటుడే, గాంధారి 

తప్పులతడక..

ఓటర్ల  జాబితా..
  పంచాయతీ ఎన్నికల్లో  అధికారుల నిర్లక్ష్యం    ఒక ఓటరుకు రెండు వార్డుల్లో   ఓటు హక్కు 

  జాబితాలో మృతి చెందిన వారి పేర్లు  సైతం..     తప్పులను ఒకరిపై ఒకరు నెట్టేసుకుం టున్న వైనం

మాకేం సంబంధం లేదు..
మేము ఇదివరకే బీఎల్​
వోలకు క్షేత్రస్థా యిలో వెళ్లి 
జాబితా సవరణ చేయా
లని సూచించాం. వారి 
తప్పిదాల వల్లే ఇలాంటి 
పొరపాట్లు  జరిగాయని భావిస్తున్నాం. దీనికి 
పూర్తి బాధ్యత బీఎల్​వోలే వహించాలి. ఇందులో 
మా బాధ్యత లేదు. ఒక వ్యక్తికి రెండు వార్డు ల్లో  
ఓటుహక్కు, మృతి చెందిన వారికి ఓటు హక్కు 
కల్పించడం సమంజసం కాదు. 
� – రాజేశ్వర్, ఎంపీడీవో, గాంధారి

రోడ్లపై ధాన్యాన్ని వెంటనే తరలించాలి
అక్షరటుడే, భీమ్​గల్ : మండల 
పరిధిలో ఇంకా రోడ్లపైనే ఉన్న 
వరిధాన్యాన్ని యుద్ధ ప్రాతిపదికన 
కొనుగోళ్లు  జరపాలని అఖిల 
భారత ఐక్య రైతు సంఘం రాష్ట్ర 
అధ్యక్షుడు ప్రభాకర్, రాష్ట్ర కార్య -
దర్శి బి.దేవారం ప్రభుత్వాన్ని డిమాండ్ చేశారు. ఏఐయూకేఎస్​ బృందం ఆదివారం 
భీమ్​గల్ మండలంలోని తాళ్లపల్లి, గంగరాయి, కొత్తపల్లి, రహత్ నగర్, దేవక్కపేట్, 
కారేపల్లి తదితర గ్రామాల పరిధిలో రోడ్లపై ఉన్న ధాన్యం కుప్పలను పరిశీలించింది. 
అనంతరం వారు మాట్లా డుతూ.. ఎలాంటి అదనపు తరుగు లేకుండా తక్షణమే 
రోడ్లపై ఉన్న ధాన్యాన్ని కొనుగోలు చేయాలని వారు కోరారు. రోడ్లపై నిలిచిన ధా-
న్యమంతా దొడ్డు  ధాన్యం కావడంతో రైస్ మిల్లు ల యజమానులు తీసుకునేందుకు 
ససేమిరా అంగీకరించడం లేదని వారు పేర్కొన్నారు. కొనుగోలు కేంద్రాల వద్ద 40 
కిలోల సంచికి ఒకటిన్నర కిలోల వరకు అదనపు తరుగు తీసుకుంటున్నారన్నారు. 

బోధన్​లో​ ఉచిత వైద్య శిబిరం 
అక్షరటుడే, బోధన్ : పట్టణంలోని అమృత టు లైఫ్ హాస్పిటల్ ఆధ్వర్యంలో 
ఆదివారం ఉచిత మెగా వైద్య శిబిరం నిర్వహించారు. ఈ సందర్భంగా సుమారు 
1200 మందికి రక్త పరీక్షలు చేశారు. అవసరమైన వారికి ఉచితంగా మందులు 
పంపిణీ చేశారు. కార్యక్రమంలో డాక్టర్ షేక్ షావలి, ఎండీ జన్మిషన్, డాక్టర్ 
ఎంవీఎస్ సుధాకర్, డాక్టర్​ విగ్నేశ్వర్ పాల్గొన్నా రు.

గ్రామాల్లో  సాయి సేవకుల 
భిక్షాటన

అక్షరటుడే, భీమ్​గల్​: మండలంలోని పల్లికొండ, 
బాచన్ పల్లి గ్రామాల్లో  ఆదివారం సాయి సేవకులు 
భిక్షాటన నిర్వహించారు. పౌర్ణమి రోజు శ్రీదత్తా-
త్రేయ జయంతిని పురస్కరించుకొని భిక్షాటన 
చేశారు. వేల్పూర్ శివారులో అవధూత గోవిం-
దగిరి స్వామి  నెలకొల్పిన గోవిందసాయి దివ్య 
యోగా ఆశ్రమం వార్షికోత్సవం నిర్వహించారు. 
ఈ సందర్భంగా ఆధ్యాత్మిక వక్త రాఘవేంద్ర 
స్వామిజీ భక్తులను ఉద్దేశించి మాట్లా డారు. శ్రీ 
దత్తాత్రేయుని మహిమలు అద్వితీయమైనవని, 
ఆయన త్రిమూర్తుల (బ్రహ్మ, విష్ణు , మహేశ్వరు-
లు) స్వరూపమని వివరించారు. దత్తాత్రేయుడిని 
ఆరాధించడం వల్ల భక్తులు మోక్షాన్ని, జ్ఞా నాన్ని 
పొందుతారని పేర్కొన్నారు. కార్యక్రమంలో 
ఆలయ కమిటీ సభ్యులు, సాయి భజన కళాకా-
రులు, సాయి సేవకులు, భక్తులు తదితరులు 
పాల్గొన్నా రు.

శివాలయంలో స్వచ్చభారత్..

అక్షరటుడే, ఆర్మూర్: పట్టణంలోని రాజారాంన-
గల్​ శివాలయం ఆవరణలో ఆదివారం స్వచ్ఛ-
భారత్ నిర్వహించారు. ఈ సందర్భంగా ఆలయ 
పరిసరాల్లో  పెరిగిన పిచ్చిమొక్కలు, చెత్త చెదారా-
న్ని తొలగించారు. అనంతరం ఆలయ ప్రాంగ-
ణాన్ని నీటితో శుభ్రం చేశారు.

మొదలైన రెండోవిడత నామినేషన్ల పర్వం
స్థా నిక సంస్థల సంగ్రామంలో రెండోవిడత నామినేషన్ల పర్వం 
ప్రారంభమైంది. దీంట్లో  భాగంగా ఆదివారం మోపాల్​ 
మండలంలోని కంజర, కులాస్​పూర్​ అభ్యర్థు లు నామినేషన్లు  
వేశారు. అలాగే ఇందల్వాయిలో సైతం నామినేషన్ల ప్రక్రియ 
కొనసాగింది.       � – అక్షరటుడే, నెట్​వర్క్​

మీసేవ ఆపరేటర్ల అసోసియేషన్ 
అధ్యక్షుడిగా రాజు

అక్షరటుడే, ఇందూరు: జిల్లా  మీసేవ ఆపరేటర్ల 
అసోసియేషన్​ ఎన్నికలు ఆదివారం నిర్వహించా 
రు. ఎన్నికల్లో  151 మంది సభ్యులు ఎన్నికల్లో  
ఓటుహక్కు వినియోగించుకున్నారు. అధ్యక్ష 
పదవికి ఇద్దరు అభ్యర్థు లు గోపి, రాజు పోటీపడ-
గా.. రాజు 129 ఓట్లతో విజయం సాధించారు. 
ఈ సందర్భంగా మీసేవ ఆపరేటర్ల సమస్యల పరి-
ష్కారానికి కృషి చేస్తానని రాజు పేర్కొన్నారు.

కాంగ్రెస్​లో పలువురి చేరిక
అక్షరటుడే, భీమ్​గల్ : భీమ్​గల్​ పట్టణాన్ని అభివృద్ధి 
పథం వైపు నడిపేందుకు కాంగ్రెస్ ప్రభుత్వం బాధ్యత 
తీసుకుందని కాంగ్రెస్ బాల్కొండ నియోజకవర్గ ఇన్​ఛార్జి 
ముత్యాల సునీల్ కుమార్ ప్రకటించారు. పట్టణానికి 
చెందిన పలువురు నాయకులు ఆదివారం కాంగ్రెస్ పార్టీలో చేరారు. ఈ సందర్భంగా ఆయన మాట్లా డుతూ 
భీమ్​గల్ అభివృద్ధి బాధ్యతను తానే తీసుకుంటానని స్పష్టం చేశారు. ఇప్పటికే వివిధ అభివృద్ధి పనుల కోసం 
ప్రభుత్వం రూ.54 కోట్లు  మంజూరు చేసిందని ఆయన తెలిపారు. ఈ సందర్భంగా.. ముత్యాల సునీల్ కుమార్ 
సమక్షంలో భీమ్​గల్ పట్టణానికి చెందిన వివిధ పార్టీల నాయకులు, కార్యకర్తలు పెద్దఎత్తున చేరారు. చేరిన 
వారిలో పర్శ సుధాకర్, మారి పెద్దిలింగం ఆధ్వర్యంలో బీఆర్​ఎస్​, బీజేపీ ఇతర పార్టీల కార్యకర్తలు కాంగ్రెస్​లో 
చేరారు. తెలంగాణ రాష్ట్రంలో ముఖ్యమంత్రి రేవంత్ రెడ్డి నాయకత్వంలో ప్రజాపాలన నడుస్తోందని సునీల్​రెడ్డి 
పేర్కొన్నారు. ఈ ప్రజా పాలనలో భాగస్వామ్యం కావడానికి కాంగ్రెస్ పార్టీలో చేరిన వారందరికీ హృదయపూ -
ర్వకంగా స్వాగతం పలుకుతున్నట్లు  ముత్యాల సునీల్ కుమార్ తెలిపారు. 

ట్రాన్మ్​ఫార్మర్లలో కాయిల్స్​ చోరీ.. కేసు నమోదు
అక్షరటుడే, బాల్కొండ: ట్రాన్స్​ఫార్మర్లలో కాపర్​ కాయిల్స్ చోరీ జరిగిన 
ఘటన బాల్కొండ మండలం కిసాన్​ నగర్​ గ్రామ శివారులో చోటు 
చేసుకుంది. బాల్కొండ ఎస్సై శైలేందర్​ తెలిపిన వివరాల ప్రకారం.. కిసాన్​
నగర్​ గ్రామ శివారులోని నాగులకుంట చెరువు సమీపంలో ఐదు ట్రాన్స్​ఫా-
ర్మర్లలో కాయిల్స్ చోరీ జరిగింది. నేలపై పడిఉన్న ట్రాన్స్​ఫార్మర్లను  గుర్తిం -
చిన స్థా నికులు టీఎస్​ ఎన్పీడీసీఎల్​ అదనపు సహాయ ఇంజినీర్​ సభావత్​ 
కిషన్​కు సమాచారం అందించారు. ఆయన ఫిర్యాదు మేరకు ఎస్సై శేలేందర్​ 
ఘటనా స్థలానికి చేరుకున్నారు. ట్రాన్స్​ఫార్మర్లను తెరిచి కాపర్​ కాయిల్స్​, 
ఆయిల్​ చోరీ చేసినట్లు గా గుర్తించి కేసు నమోదు చేసుకున్నామని ఎస్సై 
తెలిపారు. కేసు నమోదు చేసుకుని దర్యాప్తు చేస్తున్నామన్నారు.

కులాస్​పూర్​లో గంగారం.. కంజర్ సర్పంచ్​ అభ్యర్థిగా రాకేశ్​ యాదవ్.. కులాస్​పూర్​ సర్పంచ్ అభ్యర్థి జనార్ధన్ రెడ్డి..

కంజర్ సర్పంచ్ అభ్యర్థిగా నామినేషన్​ వేసిన బున్నే రవి..కంజర్ సర్పంచ్​ అభ్యర్థిగా నామినేషన్​ వేసిన పిల్లి భూమారావు..

ఇందల్వాయిలో సర్పంచ్​ అభ్యర్థి లోకాని గంగమణి..


